
Il-Festa ta’ San Gorg, li ha l-martirju fin-Nikomedija, illum maghrufa bhala izmit, belt fit-
Turkija, tfakkarna fid-dramma ta’ dawk l-immigranti li ged ifittxu bieb li jifthilhom futur. Fi
kliem il-Papa Frangisku, din hija 1-akbar tragedja wara t-Tieni Gwerra Dinjija.

Wagt li hija haga sewwa li ahna naghmlu festa, ejjew fl-istess hin ma ninsewx il-karba ta’
tant u tant immigranti. Hemm eluf ta’ persuni vulnerabbli li ghandhom xewqa kbira li jsibu
opportunita gdida biex jibdew jiktbu pagna gdida fil-ktieb tal-hajja personali u familjari
taghhom, imma minflok ma jsibu min jghinhom, hemm min ged jabbuza qatigh minnhom.
Sfortunatament hemm individwi, organizzazzjonijiet u sahansitra Stati li geghdin japprofittaw
mid-dghufija taghhom. Milli jidher 1-Ewropa hija ttentata li taghlgilhom il-bibien.

Ma nistghux nibgghu indifferenti quddiem din il-problema serja. Mhux korrett li wiehed
jorbot il-fenomenu tal-immigrazzjoni mal-kriminalita, it-terrorizmu jew l-espansjoni tal-
Islam. Ghalkemm attwalment l-immigranti ma humiex jaslu fuq xtutna, dan ma jfissirx li
ahna nistghu noqoghdu gallarija! Hija responsabbilta morali taghna li nghinu b’kull mezz
biex ahna u I-Ewropa jkollna politika socjali li tindirizza dan il-fenomenu.

Nitolbu lil Alla bl-intercessjoni tal-Martri San Gorg biex, fir-rispett tad-drittijiet ta’ kulhadd,
I-Ewropa turi solidarjeta mal-immigranti u r-rifugjati.



